
Cofnodion cyfarfod y Cyngor Cymuned a gynhaliwyd yn y Ganolfan Gymuned ar 24 Medi, 2025.
YN BRESENNOL – Y Cynghorwyr Andy Mitchelmore (Cadeirydd), Paul Evans, Kevin Shenton, Ian Jones, David Taylor a Huw Jones ynghyd â’r Clerc (John Roberts).
Ar ddechrau’r cyfarfod, anfonodd y Cadeirydd a’r aelodau eu cydymdeimlad at y Cynghorydd David Taylor yn dilyn marwolaeth ei fam.
1.  YMDDIHEURIADAU – Y Cynghorwyr Bryan Jones a Iona Pierce.                                                                                                                             2.  DATGAN BUDDIANNAU – Dywedodd y Cynghorydd Paul Evans fod ganddo fudd personol a rhagfarnus yn item 14(b) gan ei fod yn un o gyfarwyddwyr Townsend Supplies Ltd.                                            
3. COFNODION – Cyflwynwyd cofnodion y cyfarfod a gynhaliwyd ar 30 Gorffennaf 2025 a chadarnhawyd eu bod yn gywir. 
 MATERION YN CODI O’R COFNODION 
4. Symiau Gohiriedig Sir Ddinbych, gwerth £11,370.95 i wella mannau agored – cais i ddarparu cyfarpar chwarae ar gae’r ysgol.
Dywedodd y Cadeirydd fod Creative Play Ltd wedi anfon y cynigion a’r prisiau diwygiedig ac roedd staff yr ysgol wrthi’n ystyried y rhain. Byddai adroddiad cynnydd arall yn cael ei gyflwyno yn y cyfarfod nesaf.
Penderfynwyd – nodi’r sefyllfa. 
5. Cae chwarae posibl yn Hendrerwydd – dywedodd y Cadeirydd fod Clwb Pêl-droed Llangynhafal wedi cael cadarnhad yn ddiweddar fod cais am gymorth grant tuag at y gost o sefydlu’r cae chwarae wedi bod yn llwyddiannus a bod trefniadau ar y gweill  i chwarae gemau Cynghrair yr Haf yn Hendrerwydd y flwyddyn nesaf, yn hytrach nag yn Rhewl,. 
6. Plac yn Hendrerwydd i nodi lleoliad Hendrerwydd Uchaf (ffermdy o’r unfed ganrif ar bymtheg) a gafodd ei symud i Amgueddfa Sain Ffagan, Caerdydd. 
Fel y soniwyd yn flaenorol, penderfynwyd gosod y plac gyferbyn â mynedfa Hendrerwydd Farm ac roedd y Cynghorwyr Ian Jones a Paul Evans wedi cytuno i drefnu i osod plinth ar gyfer y plac. Roedd y gwaith hwn ar y gweill a gobeithio y bydd wedi’i orffen erbyn y cyfarfod nesaf. Soniwyd eto y byddai angen ychwanegu’r safle at y contract torri gwair. 

Roedd y Clerc wedi anfon copi at drefnwyr yr ardd ac roeddent wedi gofyn am ddau fin.
Yn dilyn trafodaeth lawn, penderfynwyd – y byddai’r Cyngor Cymuned yn gofyn i Adran Gwasanaeth Masnachol Sir Ddinbych gyflenwi dau fin gwastraff o’r ardd i Ardd y Gymuned ym Maes Hafal. Y gost i’r Cyngor Cymuned fydd £85.00 y flwyddyn.                  
8. Meinciau yn y gymuned – Dywedodd y Cynghorydd Kevin Shenton  fod yr holl waith o gynnal a chadw‘r meinciau wedi’i gwblhau’n awr a bod y Cyngor yn aros am anfoneb gan y contractiwr.
9. Materion priffyrdd -                                                                                                                                          (i) Cyflwr gwael y ffyrdd – roedd yr aelodau’n falch o nodi bod wyneb newydd wedi’i osod ar y ffordd rhwng Gellifor a Hendrerwydd a bod ei chyflwr wedi gwella’n arw. 
Fodd bynnag, roedd ffyrdd eraill yn y gymuned yn dal mewn cyflwr gwael a chytunwyd i dynnu sylw’r Adran Briffyrdd unwaith eto at gyflwr y ffyrdd a ganlyn.                            .                                                                                                                                                                          i. Hwylfa Fain (y ffordd rhwng Llanychan a Llangynhafal) yn enwedig y darn uchaf yn arwain at Dedwyddfa, Llangynhafal.
ii. Rhwng Gables Farm a Hendrerwydd.
iii. Rhwng Hendrerwydd a Cyffion, Llangynhafal.
10. Prydles newydd i’r Ganolfan Gymuned – cysylltwyd eto â Chyngor Sir Ddinbych ynghylch hyn ond nid oedd ateb wedi dod i law. 
11. Materion yn codi o’r cyfarfod agored ym mis Ebrill – Cymorth i Bobl Hŷn –Dywedodd y Cynghorydd Kevin Shenton ei fod yn parhau i gysylltu â Thîm Gwytnwch Cymunedol Cymunedol  Sir Ddinbych i holi am y gwasanaethau sydd ar gael i hybu iechyd a lles pobl hŷn yn y gymuned ac y byddai’n rhoi rhagor o wybodaeth i’r aelodau maes o law.
12. Prosiectau yn y dyfodol gan gynnwys prynu tir i ddatblygu cae chwarae i’r gymuned                                                                                                                    -  yn y cyswllt hwn cytunwyd i wahodd cynrychiolydd o Dîm Datblygu Cymunedol Sir Ddinbych i gyfarfod y Cyngor Cymuned ar 29 Hydref i roi cyngor ynghylch arfer da a chymorth grant.

[bookmark: _GoBack]13. Tafarn y Golden Lion, Llangynhafal – dywedodd y Cadeirydd ei fod wedi cwrdd â pherchennog y Golden Lion a oedd wedi cadarnhau bod y dafarn ar werth ac y byddai’n cau ddiwedd mis Medi 2025. Os na fyddai’n cael ei werthu, y bwriad oedd i’r dafarn fod ar gael ar gyfer digwyddiadau arbennig yn unig. 
Roedd yn ddrwg gan yr aelodau glywed fod cyfleuster cymunedol gwerthfawr yn cau ar ôl bod ar agor i’r cyhoedd am dros 100 mlynedd.
Yn dilyn trafodaeth, cytunwyd i ymchwilio i’r posibilrwydd i’r dafarn gael ei rhedeg fel menter gymunedol.
14. MATERION ARIANNOL – - (a) Balans yn y banc ar hyn o bryd - nododd yr Aelodau mai £6,477.97 oedd y balans yng nghyfrif y Cyngor ar 01.09.2025. Ar ôl ystyried sieciau heb eu cyflwyno eto, y balans oedd £6,228.21.
 (b) talu anfonebau – cytunwyd i dalu’r anfonebau a ganlyn: (i) Townsend Supplies Ltd - £57.60 (deunyddiau ar gyfer gwaith daear o amgylch y meinciau cymunedol (ii) JRB Enterprise Ltd - £111.06 (bagiau baw ci).
15. LLWYBRAU TROED – er mwyn gwneud pethau’n haws i gerddwyr, cytunwyd i ofyn i Gyngor Sir Ddinbych osod giât mochyn yn lle’r gamfa bresennol yn y gyffordd rhwng llwybrau 9/1 a 9/3, ar gae Gellifor Farm, Llangynhafal.  
16. GOHEBIAETH NEWYDD - Roedd yr aelodau wedi cael yr ohebiaeth ddiweddaraf ynghylch y materion a ganlyn cyn y cyfarfod:
(a) Un Llais Cymru/ Cymorth Cynllunio Cymru -  Cyflwynwyd a nodwyd y cylchlythyr misol a manylion digwyddiadau hyfforddi. 
 (b) Parc Cenedlaethol newydd arfaethedig yng Ngogledd-ddwyrain Cymru (Glyndŵr) – cyflwynwyd gohebiaeth gan Gyfoeth Naturiol Cymru. Nododd yr Aelodau fod cyfnod yr ymgynghoriad statudol wedi dechrau ac roedd angen i gynifer o bobl/cyrff roi eu barn am y parc a gofyn cwestiynau. Roedd yr holl ddogfennau ymgynghori, gan gynnwys y newidiadau i’r ffin diffiniadwy, i’w gweld ar-lein ar wefan Cyfoeth Naturiol Cymru.  

(c) Cylchlythyr Bryniau Clwyd a Dyffryn Dyfrdwy – cafodd y Cylchlythyr ei gyflwyno a’i nodi. 
(d) Cyfarfod Cyngor Sir Ddinbych/Cynghorau Tref a Chymuned  - roedd y Cyngor Sir wedi trefnu cyfarfod i roi gwybod i gynghorau tref a chymuned am y datblygiadau a fyddai’n cael eu rhoi ar waith ar 29.09.2025. Cytunodd y Cynghorydd Paul Evans i gynrychio’r Cyngor Cymuned yn y cyfarfod.  
17. EITEMAU AR GYFER Y CYFARFOD NESAF -                                                                                                                             (i) Coeden Nadolig 2025.                                                                                                                                         (ii) Ymgysylltu â’r gymuned.
18. DYDDIAD A THREFNIADAU’R CYFARFOD NESAF – cytunwyd i gynnal cyfarfod nesaf y Cyngor Cymuned yn y Ganolfan Gymuned ar 29 Hydref 2025.





